Referat frå sesongen 2010
(oppdatert 22. mai Rune H.)

	08.04.2010
	Jenter 16
	Frøya – VHFK
	2-3 (1-1)
	Jentene vann fyrste kampen etter flott innsats - og der laget løfta seg utover i 2. omgang. Laura, Tonje og Ingvild sto for måla. Me kjem tilbake med meir stoff i morgon!

	15.04.2010
	Jenter 16
	VHFK -  Erdal
	1-2 (0-1)
	Det vart dessverre eit litt ufortent tap i ein kamp me stort sett hadde god kontroll på. Ballen var svært  mykje på Erdal sin banehalvdel, men me fekk ikkje heilt til den siste finishen i dag. Erdal var farleg ein gong i fyrste omgang, og den sjansen tok dei vare på. Like etter pause gjekk dei opp i 2-0, og me greidde dessverre ikkje redusera før i sluttminutta tross at me pressa mykje. Målet kom på eit godt uført straffespark av Sandra.

Me er likevel strålande fornøygde med innsatsen, kampen vart eit framskritt i forhold til bortekampen mot Frøya som me vann 3-2. Med meir trening, vil også pasningsspelet, kjappheita og avslutningane sitja betre.

	24.04.2010
	Jenter 16
	Varegg/Sandviken – VHFK
	13-0 (8-0)
	Det vart dessverre stortap mot eit veldig godt lag, og til slutt sto det heile 13-0. Samtidig missa me humøret utover i fyrste omgang etter ein dårleg start på kampen. Me var ikkje oppe i duellane og gløymte markering i forsvar. Derfor rann det inn. Samtidig viste motstandaren god kvalitet på pasningar, god bevegelse og ein kraft i beina som me ikkje har sett før. Dette medført i gode og lange pasningar, veldig gode cornerar, og når dei i tillegg dreiv med headingar vart det ikkje enkelt. 8-0 til pause var ikkje kjekt. Samtidig fekk me Ingvild skada ei stund før pause. Ho og ein motstandar small hovuda godt saman, noko som enda med ein kjempe kul like ved auga til Ingvild. Då synest eg frykteleg synd på Ingvild som  skulle konfirmerast søndagen. Øystein isa ho ned, og besteforeldra køyrte ho heim i pausen. Heldigvis var det ikkje alvorleg, og utover kvelden gjekk hevinga ned. Parallelt med dette vart imidlertid området rundt auga til Ingvild blåare og blåare og etterkvart svartare og svartare...Det var nok ikkje slik ho hadde tenkt å sjå ut p å konfirmasjonsdagen, men trøysta er at ho kjem til å hugsa dagen godt.

I pausen vart me einige om å starta på 0-0 igjen, og det var eit heilt anna lag som var på bana i 2. omgang. Då kjempa jentene og var oppe i motstandarane med ein gong. Dessverre fekk me midt i omgangen ein ny hovudskade. Denne gongen var det Susann som kræsja med ein motstandarar og blod rann frå tinningen. Det heile enda med legevakta og 4 sting....

På slutten vart det tung med berre 12 jenter, og det rann inn 5 mål på slutten. 
Ingvild og Susann samt ein svært god motstandar som viste at det er råd å bli god, er det me får ta med oss frå denne kampen. Me kjem sterkare igjen neste gong!

	22.05.2010
	Jenter 16
	VHFK - Askøy
	1-4 (1-3)
	”Me tapte, me tapte, men det driter me i” lydde det over Furubakken etter kampen mot Askøy i dag. Det er bra at jentene tek det slik. Litt verre er det nok for trenarane… Me må ut i frå føresetnadane seia oss fornøygde med innsatsen i dag. Det har vore lite folk på treningane i det siste noko som skuldast fleire ting, bl.a. konfirmasjonsførebuingar, skuleturar og ganske mange skadar. Dette har sjølvsagt gått ut over både teknikk, kondisjon og samspel. Når me i tillegg mangla fleire sentrale spelarar og ikkje var fleire enn 13 stk inkludert fleire halvskada, er innsatsen jentene viste i dag godkjent. Askøy-jentene stilte med 2 stk 93, 8 stk 94 og  5 stk 95, og når me har 1 stk 94, 8 stk 95 og 4 stk 96, er me over eit år i snitt yngre enn motstandaren. Det viser at me heng med og at me også har mykje å gå på. I dag var Askøy-jentene akkurat litt betre på duell- og posisjonsspel, samt at dei klarer å slå lengre og nøyaktigare pasningar. Målet må no vera å trena betre og få opp kvaliteten på teknikk, kondisjon og samspel. Og det klarar me dersom treningsframmøtet vert betre no når konfirmasjonstida m.v. er over!
Askøy tok leiinga 1-0, men etter dette klara med å løfta laget og vann mange dueller. Me pressa då Askøy bakover på bana og skapa nokre gode sjansar. Bl.a skaut Benedichte eit flott skot i tverrleggaren. Den Benedichte hadde du fortent å få i mål! Like etter la Kjersti ein veldig god corner som ein Askøy-spelar vidareforedla i mål. Ein litt snill trenar, krediterar Kjersti dette målet då det er viktig for motivasjonen! Så slapp me oss bakpå igjen (kanskje kreftene spela inn?), og Askøy gjekk opp til 2-1, og litt seinare 3-1. I andre omgang hadde Askøy god kontroll, medan me sleit med skada spelarar, og dei sette inn 4-1 om lag midt i omgangen -  og dette vart også sluttresultatet.

	25.05.2010
	Jenter 16
	Skogsvåg/Telavåg/Hald - VHFK
	
	

	29.05.2010
	Jenter 16
	Nymark - VHFK
	
	

	03.06.2010
	Jenter 16
	VHFK – Nordre Fjell
	
	

	08.06.2010
	Jenter 16
	VHFK - Selbjørn/Austevoll
	
	

	10.06.2010
	Jenter 16
	Nordhordland - VHFK
	
	

	17.06.2010
	Jenter 16
	Valestrand Hjellvik - Fusa
	
	


